 «Абылай ханның  сыртқы саясаты» тақырыбына
дидактикалық материалдар (1-сабақ)

ОМ: 7.3.2.2. Қазақ хандығының сыртқы саясатының нәтижелерін анықтау.

Қосымша-1

· «Ой шақыру» тапсырмасына ұсынылатын иллюстрациялық сурет
	[image: http://www.v3toys.ru/kiwi-public-data/Kiwi_Img/578905994189d.jpg]



	[image: ]

	[image: https://static12.insales.ru/files/1/2420/1100148/original/longwen-2.jpg]


                                                           



	Қосымша-2
· «Кемпірқосақ»  тапсырмасына   ұсынылатын  мәтін-таратпалар

1-топ
Ресей империясымен қарым-қатынас
        Ресей мемлекетімен дипломатиялық және сауда байланыстарын орнатты. Халқын Ресей әскери қызметкерлерінің орынсыз әрекеттерінен батыл қорғай білді. 1759 жылы патша үкіметі Әбілмамбетті тағынан тайдырып, оның орнына өзінің отыруын ұсынды. Бірақ Абылай сұлтан одан бас тартты. Өйткені бұл қазақтардың бірлігін ыдырататын еді. Абылай Әбілмәмбет хан қайтыс болғаннан кейін ғана 1771 жылы қазақтардың бүкіл үш жүзінің ханы болып сайланды. 1778 жылы патша үкіметі Абылайды тек Орта жүздің ханы деп таныды. Бірақ хан ант қабылдаудың және патшаның сенім грамотасын тапсырудың салтанатты рәсіміне барған жоқ. Патша үкіметі өзінің ханға ықпалын жоғалтпас үшін, оған жылына 300 сом мөлшерінде жалақы тағайындады және 200 пұт ұн беріп тұруға уәде етті. Бірақ бұл кезде Абылай іс-жүзінде Ресей империясымен қарым-қатынасты үзген еді.

2-топ
Жоңғария мемлекетімен  қарым-қатынас
           Жоңғарлар Цин имперясымен бейбіт келісім жасағаннан кейін барлық күшін батысқа қарай бұрды. 1741 жылы қазақтарға қарсы тағы бір жорыққа шықты. Абылай тұтқынға түсті. Абылай сұлтанды тұтқыннан босатып алудың сәті Жоңғар мемлекетімен бейбіт келісім жасалғаннан кейін ғана түсті. Галдан-Церен қайтыс болғаннан кейін оның мұрагерлерінің арасында таққа талас басталды. Абылай бұл жағдайды пайдаланып, тақтан үміткер мұрагерлерінің біресе онысына, бірсе мұнысына қолдау көрсету арқылы олардан қазақ жерлерін қайтарып алды. Қытай да осы жағдайды пайдаланып 1755 жылы жоңғарларға қарсы әскер жіберді. 1758 жылы Жоңғарияны түгелдей басып алды. 1 млн жоңғар қырғынға ұшырады. Тірі қалған жоңғарлар Еділдегі туыс қалмақтарға қашты. 1761 жылы Қытай Жоңғарияда  Синьцзянь  атты жергілікті аймағын құрды. 




3-топ
Цинь империясымен қарым-қатынас
            Ресейдің қол астына сырт көзге ғана формальді түрде қарағаны болмаса, 1756 жылы шекара мәселесін реттеу үшін Қытай Абылай сұлтанға арнайы елшілік жіберді. Алайда, Абылай Қытайдың Жоңғарияны басып алғанын мойындағысы келмеді. Сондықтан, ол Қытайға қарсы Әмірсана бастаған көтерілісті қолдап отырды. Қытайдан жоңғарлардың басып алған қазақ жерлерін  қайтаруды талап етті. Бірақ Қытай бас тартып Қазақстанға шабуыл жасады. Мақсаты: Орта жүзге ену және Әмірсананы тұтқынға түсіру. Қытайға қарсы Абылай бастаған қазақ-жоңғар әскері қарсы шықты. Шайқастардың нәтижесінде Қытай әскері Тарбағатайға шегініп, 1757 жылы сол жерде соңғы шайқас өтеді. Қазақтар жеңіп, келіссөздер басталды. Қытай Іле өзені мен Тарбағатайда бекіністер салды. Мақсаты: босап қалған Жоңғарияға қазақтардың оралуына жол бермеу. 1761 жылы Қытай Аягөздің өңтүстігіне қарай қазақтарды көшуіне тыйым салатын жарлық шығарды. Алайда, қазақтар бұл жайылымды жерлерді пайдалануды тоқтатпады. Абылай Қытаймен келіссөз жүргізу нәтижесінде 1767 жылы Қытай бұл жерлерді пайдалануға рұқсат берді. Есесіне осы жерлер үшін салық алумен Қытайдың қол астына өтуді талап етті. Нәтижесінде Орта жүз бен Ұлы жүз қазақтарының бір бөлігі Қытайдың қол астына өтіп, Синьцзяньдағы жайылымдарға жайғасты. 

4-топ
Қырғыз мемлекетімен қарым-қатынас
  XVIII ғ. 60-70 жж. Қазақтардың алатау қырғыздарымен қарым-қатынасы едәуір күрделене түсті. Біріншіден, жонғарлардың басып алған жерлерді иемденуге қырғыздар да талап қойды. Екіншіден, қырғыздардың жасақтары Жетісу жеріндегі қазақтардың малын барымталап айдап әкетуді жиелетіп жіберді. Үшіншіден, олар қазақтардың сауда керуендерін талап алуды тоқтатпады. Сондықтан Абылай қырғыздарға қарсы бірнеше жорық жасады. Мысалы, 1765 жылы Абылай қырғыздарға бірінші жорығына шықты. Бірақ, қырғыздар тағы да Жетісу мен Түркістандағы үйсіндер мен қоңыраттарға шабуыл жасап, елін тонады, озбырлық көрсетті. 1770 жылы Абылай қырғыздарға екінші рет жорық жасап, оларға күйрете соққы берді. Қырғыздар тұтқындар мен малдарды түгел қайтарып, шекара шебі айқындалып келісім жасасты. Бірақ сонда да шабуылдарын жалғастырды. 1779 жылы Абылай үшінші жорық жасап, бейбіт келісім жасалды. Абылай ең атақты деген манаптардың балаларын аманатқа алып қайтты. Біраз қырғыздарды тұтқынға алып, оларды Жаңақырғыз және Байқырғыз деген екі болыс ел құрастырып, Көкшетау аумағындағы атығай руының арасына қоныстандырды. Абылай ханның бұл шаралары қазақ-қырғыз шекарасында тыныштық орнауына себеп болды. 
                      
З. ТАЙШЫБАЙ., М. Қозыбаев атындағы СҚМУ профессорыhttp://ortalyk-kaz.kz/
                                                               http://kazorta.org/abylaj-hanny-ishki-zh-ne-syrt-y-sayasaty/

Қосымша-3


· ««5R»  тапсырмасына  ұсынылатын  кесте

	Ерекше?

	Атақты?
	

	Есте қалатыны?
	

	Жаңғырық?
	

	Нәтижелі?
	

	Айрықша, мәнді?
	


                                                                                                                                      


 Қосымша-4

· Рефлексия парақшасы

